
విద్యా:— అవును. ఏమనవ లెను? ఆహరిని ఏమనవ లెను. హరి,
హరియే!

భీమ. _ కదా! మరి.

విద్యా:- మిధ్వని వినినతక్షణమే నేనువచ్చినది......

భీమ: - కాదు, కాదు. మడుగు, మైల, ఆచారము మీబోటివా
రికి ఉండునుగదా!

విద్యా:- రాయల వారూ! ఆచారము; యేమిఆచారము!! మీబో
టి విచారపరుల వారిదగ్గరనా, నాఆచారము? మీ పాదసంచా
రముండిన స్థలమున చేయునదంతయు సదాచార మే!

భీమ: అయ్యో! అపచారము. అట్లనవచ్చునా? నే నెంతటివాడను,
నాయోగ్యత యేమి? ఏదో మీ ఆశీర్వాదబలము వలన సదాచా
ర సంపన్నుడను కీర్తిని కొంచెము సంపాదించి నేగాని, తుదకు
భక్తుడను పేరు కైనను నేను పాత్రుడనా?

విద్యా:- స్వామి:! నన్నేల అడుగవలెను? లోకులనడుగుడు. మీ
సత్యనారాయణ పూజల నడుగుడు. మీతులసీమాలల నడుగు
డు. ఈ దేవాలయము నడుగుడు. (కన్ను లుమూసికొని) ఇదంత
యు తమయాదార్యము.


భీమ: - 

"కాయేన వాచామన సేంది యైర్వా,

బుద్ధ్యాత్మ నా వాప్రకృ తేస్స్వభావాత్ ,

కరోమి యద్య త్సకలం పర స్మై,

నారాయణాయేతి సమర్పయామి”




విద్యా: __మీపరోపకారము, నాపూజా పురస్కారములు, మాల
న్నదాన, వస్త్రదాన . . . . . .

భీమ:- ఆచార్యులవారు! క్షమించండి. ఆసంగతి ఇచ్చట ఏల?
ఇచ్చట చేరిన విద్యార్థు లెవరు?

విద్యా:-(రఘునాథుని చూపించి) ఈ చిన్న వాడు కేవలము భక్తుడు.
ప్రతిదినమును పుష్పం, ఫలం, దక్షిణ సమర్పించుచు ప్రాణ దేవు
లవారి సేవ చేయుచుండును. ఏదో యథాశక్తి స్వామి! ఇప్పుడిం

"https://te.wikisource.org/w/index.php?title=పుట:Saripadani_Sangatulu_by_Bellary_Raghava.pdf/32&oldid=337471" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 6 జనవరి 2021న 04:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

